
‘‘Янги Ўзбекистон: Инновация, фан ва таълим’’ мавзусидаги республика  
48-кўп тармоқли илмий масофавий онлайн конференция материаллари тўплами,  
31 январь 2023 йил. - Тошкент: «Tadqiqot», 2023. - 15 б.

Ушбу Республика-илмий онлайн даврий анжуманлар «Ҳаракатлар стратегияси-
дан – Тараққиёт стратегияси сари» тамойилига асосан ишлаб чиқилган еттита усту-
вор йўналишдан иборат 2022 – 2026 йилларга мўлжалланган Янги Ўзбекистоннинг 
тараққиёт стратегияси мувофиқ:– илмий изланиш ютуқларини амалиётга жорий 
этиш йўли билан фан соҳаларини ривожлантиришга бағишланган.

Ушбу Республика илмий анжуманлари таълим соҳасида меҳнат қилиб келаётган  
профессор - ўқитувчи ва талаба-ўқувчилар томонидан тайёрланган илмий тезислар  
киритилган бўлиб, унда таълим тизимида илғор замонавий ютуқлар, натижалар,  
муаммолар, ечимини кутаётган вазифалар ва илм-фан тараққиётининг истиқболдаги  
режалари таҳтил қилинган конференцияси.

Доцент Шакирова Шохида Юсуповна «Тараққиёт стратегияси» маркази муҳаррири

АГРОПРОЦЕССИНГ РИВОЖЛАНИШ ЙЎНАЛИШЛАРИ

ИНГИЧКА ТОЛАЛИ ҒЎЗАНИ ЎСИБ РИВОЖЛАНИШИГА МИНЕРАЛ 
ЎҒИТЛАРНИ ТУРЛИ МЕЪЁР ВА НИСБАТЛАРИНИ ТАЪСИРИ

Ташкулов С.М.
таянч докторант

Пахта селекцияси, уруғчилиги ва 
етиштириш агротехнологиялари ИТИ

Аннотация. Тажриба ишлари тақир-ўтлоқи тупроқлар шароитида ингичка толали ғўзада 
минерал ўғитларни турли меъёр ва нисбатларининг самарадорлиги ўрганилди. Тажрибада 
нисбатан мақбул меъёрлари азотни 220 кг/га фонида бўлиб, нисбатларда 1,0:0,70:0,50 
эканлиги аниқланди. 

Калит сўзлар: минерал ўғитлар, меъёр ва нисбат, ингичка толали ғўза. 

Кириш. Илмий изланишларда аниқланишича, ғўзанинг мақбул ўсиб, ривожланиши 
аввало навнинг биологик хусусиятларига қолаверса, озиқа тартиблари, суғоришга, кўчат 
қалинлигига ва агротехнологиянинг бошқа тадбирларига бевосита боғлиқдир [1-3].

Таъкидлаш жоизки, Республика пахтачилигида мустақиллик йилларида ўғитларнинг 
меъёр ва нисбатлари бўйича илмий тадқиқотлар олиб борилмаган. Чунки бу масалалар ўрта 
толали ғўза навларида ўтган асрнинг 90-йилларига келиб тўла-тўкис аниқланиб бўлинган 
эди. 

Бизни тадқиқотларда эса илк бора Сурхондарё вилоятини тақир-ўтлоқи тупроқлар 
шароитида ингичка толали ғўзада минерал ўғитларнинг турли меъёр ва нисбатларининг 
самарадорлиги аниқланди.

Тажриба услуби. Сурхондарё вилояти Термиз тумани  ПСУЕАИТИнинг Сурхондарё 
ИТС (собиқ ЎзПИТИнинг Сурхондарё филиали) тажриба хўжалигида олиб борилди.

Тажриба даласининг тупроғи қадимдан суғориб келинаётган, ўтлоқлашиб бораётган 
тақир-ўтлоқи тупроқлар бўлиб, сизот суви сатҳи 1,5-2,0 метр чуқурликда жойлашган, 
вариантлар 3 қайтариқда олиб борилди. Бўлинмаларнинг майдони 4,8x30м=144 м2 

,  ҳисоблаш майдончаси - 72 м2 ни ташкил қилади. Ғўзанинг “Термиз-202” нави экилди. 
Тажриба ўтказиш, фенологик кузатув, тупроқ ва ўсимлик намуналари олиш “Методика 
полевого опыта”,  “Дала тажрибаларини ўтказиш услублари” (Тошкент 2007) қўлланмасига 
асосан ўтказилди.

Тажрибада қуйидаги минерал ўғитлардан фойдаланилди: аммиакли селитра (N-34 %), 
аммофос (N-10-11%, P2О5 – 46% ), хлорли калий (K2О – 60 %).  Дала тупроғи  нитрат шаклидаги 
азот билан 15,2-8,4 мг/кг, ҳаракатчан фосфор 20,5-10,2 мг/кг ва алмашинувчи калий эса 205-
180 мг/кг ни ташкил қилиб, озиқа унсурлари билан кам даражада таъминланган. 

Натижалар. Бизни тадқиқотларда илк бора тақир-ўтлоқи тупроқлар шароитида ингичка 
толали ғўзада турли меъёр ва нисбатларининг самарадорлиги аниқланди. Бу факторлар 
ғўзани Термиз-202 навининг ўсиш ва ривожланишига минерал ўғитларни меъёр ва 
нисбатларининг таъсири аниқланди.

Олинган маълумотларга кўра, ўғит қўлланилмаган назорат вариантда ғўза кўсак - тугиш 
даврида 1-августда бош поя баландлиги 64,1 см ни, ҳосил шохлар сони 10,4 донани, кўсаклар 
сони (1.09) 8,6 ва очилганлари 2,8 донани ташкил этганлиги кузатилди.

Азотли ўғитларнинг 170 кг/га меъёрида фосфор ва калий 1,0:0,50:0,25; 1,0:0,70:0,50 
ва 1,0:1,0:0,75 нисбатларда қўлланилган (2, 3 ва 4) вариантларда ғўза бош поясининг 
баландлиги (1-августда) мутаносиб равишда 70,8; 72,3; 73,4 см ни ҳосил шохлар сони 
11,6; 12,8; 12,8 донани, кўсаклар сони 7,2; 9,3; 9,6 ва 1-сентябрда 9,8; 10,8; 11,2 донани шу 
жумладан очилганлари эса 4,0; 4,3; 4,5 донани ташкил этганлиги аниқланди.

Демак, ўғит меъёрлари N170, P2О5 85, K2О42,5 дан N170, P2О5 119, K2О85 кг/га ва N170, P2О5 170, 
K2О127,5 кг/га ортиши билан ғўзанинг ўсиши ва ривожланишининг яхшиланиши кузатилди. 
Лекин, вариантлар орасида фарқланишлар ўғитлар 1,0:0,70:0,50 нисбатларда қўлланилган 
3-вариантда кўпроқ бўлдики, бунда бош поя баландлиги 2 ва 3 вариантлар орасида 1,5 
см, ҳосил шохлар сони 1,2 донага, кўсаклар сони 1,0 донага очилганлари эса 0,3 донага 
фарқланган бўлса 3-4 вариантлар оралиғидаги бу фарқланишлар мутаносиб равишда 1,1 см, 
0,0 дона, 0,4 ва 0,2 донага тенг бўлди. Бу ҳолат эса нисбатан мақбул кўрсатгичлар минерал 
ўғитлар N170, P2О5 119, K2О85 кг/га ёки 1,0:0,70:0,50 нисбатларда қўлланилганда олинди.

Тажрибада фосфор ва калийли ўғитлар азотни 220 кг/га меъёри фонида қўлланилган 5-7 
вариантларда ҳам юқоридагиларга яқин маълумотлар олинди, лекин ғўзани яхши ўсиши 
ва ривожланиши бу меъёрларда ҳам 1,0:0,70:0,50 нисбатларда қўлланилган 6 вариантда 
кузатилди. Бунда, 1-августда бош поя баландлиги 78,5 см, ҳосил шохлари сони 14,4 донани, 
кўсаклар (1.09) 11,7 донани ва жумладан очилганлари 5,0 донани (42,3 %) ташкил этган 
холда назоратдан мутаносиб равишда 14,4 см, 4,0; 3,1 ва 2,2 донага юқори бўлганлиги 
аниқланди.     

Агар бу (6) вариант кўрсатгичларини шу нисбатда фақат азотни 170 кг/га меъёрида 
қўлланилган 3-вариант билан таққослайдиган бўлсак, мутаносиб равишда 6,2 см, 1,6; 0,9 ва 
0,7 донага, яна N220, P2О5 110, K2О55 кг/га қўлланилган (5) вариантга нисбатан эса 2,3 см, 1,0; 
0,5 ва 0,4 донага юқори бўлганлиги кузатилди.

Бизнинг тажрибада барча параметрлар (кўрсатгичлар) и билан мана шу 6-вариантни 
N220, P2О5 154, K2О110 кг/га ёки 1,0:0,70:0,50 нисбатларда қўлланилганни мақбул деб 
ҳисоблашимизнинг яна бир исботи минерал ўғитлар N270, P2О5 189, K2О135 кг/га ёки 1,0:0,70:0,50 
нисбатларда қўлланилган 9-вариант маълумотларини келтирсак, бош поя баландлиги 82,7 
см, ҳосил шохлари сони 15,5 дона, кўсаклар сони 11,9 дона ва очилганлари 5,0 донани 
ташкил этиб, 6-вариантга нисбатан мутаносиб равишда 4,2 см, 1,1 дона, 0,2 дона ва 0,0 
донага фарқланган бўлса юқорида ёзганимиздек, 6-вариант кўрсатгичлари 3-вариант (N170, 
P2О5 119, K2О85 кг/га ёки 1,0:0,70:0,50) га нисбатан мутаносиб равишда 6,2 см, 1,6; 0,9 ва 0,7 
донага юқори бўлган эди.

Хулосалар. Демак, тақир-ўтлоқи тупроқларнинг озиқ унсурлари билан кам даражада 
таъминланган қисмларида ғўзани ингичка толали навини мақбул ўсиб, ривожланиши 
учун N220, P2О5 154, K2О110 кг/га ёки 1,0:0,70:0,50 нисбатда қўлланилиши кераклиги илк бор 
аниқланди. 

Фойдаланилган адабиётлар рўйхати
1. Дала тажрибаларини ўтказиш услублари. Тошкент. 2007.
2. Доспехов Б.А. Методика полевого опыта. М. Колос, 1979. 
3. Методы  агрохимических, агрофизических и микробиологических исследований в 

поливных хлопковых районах. – Ташкент: СоюзНИХИ, 1963 г.

МИНЕРАЛ ВА ОРГАНИК ЎҒИТЛАР ҲАМДА ФОСФОГИПСНИ ТУПРОҚНИНГ 

ҲАЖМ ВА СОЛИШТИРМА МАССАСИ ҲАМДА ҒОВАКЛИГИГА ТАЪСИРИ

Имамов Фозилжон Зокиржонович. 
Пахта селекцияси, уруғчилиги ва етиштириш 

агротехнологиялари илмий-тадқиқот 
институти таянч докторанти.

Ортиқов Тўлқин Қўчқорович. 
б.ф.н., доцент Самарқанд давлат 

университети Агробиотехнологиялар ва 
озиқ-овқат хавфсизлиги институти.

Аннотация. Ушбу мақолада Сурхондарё вилоятининг суғориладиган тақир ўтлоқи 
тупроқлари шароитида минерал ва органик ўғитлар ҳамда фосфогипсни тупроқнинг ҳажм 
ва солиштирма массаси ҳамда ғоваклигига таъсири баён этилган

Калит сўзлар. Тақир ўтлоқи тупроқлар, минерал ўғит, органик ўғит, фосфогипс, ҳажм 
масса, солиштирма масса, ғоваклик, корреляци.

Тупроқнинг умумфизик хоссаларини белгиловчи асосий омиллардан бири унинг 
агрофизик ҳусусиятидир. Жумладан тупроқнинг механик таркиби, донадорлиги, ҳажм 
массаси, ғоваклиги ва бошқалар жуда муҳим ўрин тутади. Ўсимликнинг илдиз тизими 
яхши ривожланиши, модда алмашинуви, тупроқдаги газ алмашинуви, микробиологик 
жараёнларининг мақбул ўтиши учун тупроқ ҳажм массаси яхши бўлиши керак.

Кўпчилик олимлар томонидан дала тажрибаларини ўтказиш услубларига асосан 
ўтказилган тажриба натижаларига кўра, тупроқ ҳайдов қатлами озиқ моддалар билан яҳши 
таъминланса микробиологик жараёнлар ҳам фаол кечади. Қолаверса турли таъсирлар 
туфайли тупроқнинг ҳажм массаси ўзига ҳос равишда ўзгариб туради [1].

Маълумотларга кўра, амалга ошириладиган ҳар бир агротехник тадбирлар ўз вақтида 
комплекс ва сифатли амалга оширилиши, тупроқнинг микробиологик, агрофизик ҳамда 
агрокимёвий хоссаларига ижобий таъсир кўрсатиб, қишлоқ хўжалиги экинларининг яхши 
ўсиш-ривожаланишига ёрдам беради ва олинадиган ҳосил салмоғи ҳам ижобий томонга 
ўзгаради Б.М.Холиқов, Р.Ш.Тиллаев, С.Чолдонбоевларнинг [2].

А Сайимбетовнинг маълумотларига кўра, турли хил нисбатларда тайёрланган компостлар 
қўлланилиши ҳисобига биринчи йилнинг ўзидаёқ ўз таъсирини кўрсатиб тупроқнинг ҳажм 
массасини 0-30 см қатламда 0,05-0,07 г/см3 га камайтириб, унинг ғоваклигини 2,2-2,6% 
ортишига олиб келган. Энг асосийси унинг таъсири кейинги йилларда ҳам ўзгаришсиз 
қолиб кейинги таъсирини ҳам юқорилигига гувоҳ бўлинди [3].

Бизнинг изланишларимизда минерал ўғитлар фонида фосфогипс ва гўнгнинг тупроқ 
ҳажм массаси ва ғоваклиги ҳамда унинг мелиоратив ҳолатига таъсири аниқланди.

Фосфогипснинг турли меъёрларида 2019 йили кузги шудгор олдидан солинган бўлиб 
уларнинг биринчи ва кейинги йиллардаги таъсири ўсимликнинг бутун ўсув даври 
давомида унинг тупроқ агрофизик ва агрокимёвий хоссаларига ҳамда тупроқ сингдириш 
комплексидаги натрий миқдорига таъсири ўрганиб борилди.

Тажрибанинг учинчи (2022) йилида ўғит қўлланилмаган назорат вариантида ўсув даври 
бошида тупроқнинг 0-30 ва 30-50 см ли қатламларида унинг ҳажм массаси мос равишда 1,37 ва 
1,45 г/см3 ни ташкил қилган бўлса, мавсум охирига келиб бу кўрсаткич мавсум бошига нисбатан  
(1,45 ва 1,47 г/см3) ортганлиги маълум бўлди. Адабиёт манбааларида келтирилишича, 
органик ўғитларни қўлланилиши ва меъёрининг ортиб бориши тупроқ ҳажм массасини 
броз камайтиришга хизмат қилади. 

Минерал ўғитлар фонида 30 т/га гўнг қўлланилган 8 вариантда тупроқнинг 0-30 ва 30-
50 см қатламида ҳажм массаси мос равишда 1,31-1,36 г/см3 ва 1,36-1,40 г/см3 ни ташкил 
этди, бу ўғит қўлланилмаган назорат вариантига нисбатан 0,06-0,09 ва 0,09 г/см3 га кам 
бўлди. Минерал ўғитлар фонида 30 т/га гўнг, 2 ва 4 т/га фосфогипс қўлланилган 9 ва 10 
вариантларда ҳажм масса ўсув даври бошида ҳар иккала вариантда ҳам бир хил натижа қайд 
этилди, мавсум охирига келиб эса мос равишда 1,34 ва 1,37 г/см3 ҳамда 1,30 ва 1,37 г/см3 ни 

ташкил этди (жадвал).
жадвал

Минерал ва органик ўғитлар ҳамда фосфогипсни тупроқ ҳажм ва солиштирма 
массаси ҳамда ғоваклигининг ўзгаришига таъсири, (г/см3)

№

Минерал 
ўғитларнинг йиллик 

меъёри, кг/га

Гў
нг

, т
/г

а

Ф
Г,

 т
/г

а

Ҳажм массаси, 
г/см3

Тупроқ ғоваклиги, 
%

ўсув даври 
бошида

ўсув даври 
охирида

ўсув даври 
бошида

ўсув даври 
охирида

N P K 0-30 30-50 0-30 30-50 0-30 30-50 0-30 30-50
1 - - - - - 1,37 1,45 1,45 1,47 50,4 47,7 47,3 47,1
2 250 175 125 1,36 1,43 1,42 1,45 50,5 48,2 48,4 47,7
3 30 1,32 1,38 1,37 1,42 51,6 49,8 49,8 48,2
4 2 1,34 1,39 1,40 1,44 51,4 49,8 49,1 47,8
5 4 1,34 1,40 1,39 1,43 51,4 49,5 49,5 48,2
6 30 2 1,30 1,37 1,36 1,41 52,6 50,4 50,2 48,7
7 30 4 1,30 1,36 1,36 1,40 52,6 50,7 50,2 49,3
8 250 175 125 30 1,31 1,36 1,36 1,38 52,0 50,4 50,4 49,5
9 250 175 125 30 2 1,29 1,35 1,34 1,37 52,7 50,7 50,9 50,0

10 250 175 125 30 4 1,29 1,35 1,30 1,37 52,7 50,7 52,6 50,0
11 250 175 125 2 1,33 1,40 1,37 1,43 51,6 49,1 50,4 48,2
12 250 175 125 4 1,32 1,40 1,37 1,42 52,0 49,1 50,4 48,6

Органик ўғит гўнгнинг 30 т/га меъёри фонида фосфогипсни 2 ва 4 т/га меъёрлари 2019 
йил кузги шудгор остига қўлланилганда тупроқнинг ҳажм массасига таъсири, тажрибанинг 
биринчи ва иккинчи (2020-2021) йилларида ўрганилди ва ушбу вариантларда ҳам юқоридаги 
қонуниятлар сақланиб қолинди.

Демак, минерал ўғитлар фонида қўлланилган органик ўғитлар ва кимёвий мелиорант 
фосфогипс ҳисобига тупроқнинг агрегат ҳолати яхшиланиб, унинг агрофизик хоссалари 
ижобий томонга ўзгарди ва бунда тупроқ ҳажм массаси сезиларли равишда камайиши 
кузатилди.

Ҳажм масса ундан келиб чиқадиган ғоваклик тупроқдаги органик ва минерал 
моддаларнинг миқдорига ҳам боғлиқ бўлиб тупроқнинг сингдириш қобилятига ҳам таъсир 
қилади. Тадқиқотда суғориладиган тақир ўтлоқи тупроқларда минерал ўғитлар фонида 
фосфогипс ва гўнгнинг ғовакликка таъсири аниқланди. 

Жадвалда келтирилган ушбу маълумотларга кўра, ўғит қўлланилмаган назорат вариантида 
тупроқнинг 0-30 ва 30-50 см қатламларида ўсув даврининг бошида ғоваклик мос равишда 
50,4 ва 47,7% ни ташкил қилган бўлса, ўсув даврининг охирига келиб бу кўрсаткич мос 
равишда 47,3-47,1% бўлиши кузатилди. N250P175K125 вариантида ўсув даври бошида ва 
охирида мос равишда 50,5-48,2 ва 48,4-47,7% ни, фақат 30 т/га гўнг қўлланилган вариантда 
тегишлича 51,6-49,8 ва 49,8-48,2% ни, 2 ва 4 т/га фосфогипс қўлланилган вариантларда мос 
равишда 51,4-49,8 ва 49,1-47,8 ҳамда 51,4-49,5 ва 49,5-48,2% ни ташкил қилди.

Минерал ўғитлар фонида 30 т/га гўнг ҳамда 2 ва 4 т/га фосфогипс қўлланилган 9-10 
вариантларда минерал ўғит, гўнг ва фосфогипснинг тупроқ ғоваклигига биргаликдаги 
таъсири ўрганилганда 2020 йилда ўсув даври бошида 0-30 ва 30-50 см қатламда 
ҳар иккала вариантда ҳам (52,7 ва 50,7%) бир хил кўрсаткичда бўлди. Ўсув даври 
охирига келиб эса бу кўрсаткичлар 50,9 ва 50,0% ҳамда 52,6-50,0% ни ташкил қилди. 
Бу кўрсаткич фақат минерал ўғитлар қўлланилган вариантга нисбатан ўсув даври 
бошида ҳар иккала вариантда ҳам 2,2 ва 2,5% га, ўсув даври охирида эса мос равишда  
2,5 ва 2,3% ҳамда 4,2 ва 2,3% га юқори бўлди. Ғовакликнинг ортиб бориши бу ўз-ўзидан 
тупроқ ҳажм массасининг камайишига олиб келади.

Демак, тупроқнинг агрегат ва мелиоратив ҳолати ёмонлашган тупроқларда минерал 
ва органик ўғитлар билан биргаликда тегишлича 2 ва 4 т/га фосфогипс мелиорантидан 
фойдаланиш мақсадга мувофиқдир.

Аннотация: Соя уруғлари экилаётган тупроқларга азот тўпловчи (Bradyrhizobium 
japonicum) туганак бактериялари юқтиришда ушбу бактерияларни ўзида сақловчи  
тупроқлар ва янги фосфор парчаловчи FOSSTIM-3 бактериал биоўғитларни ҳамда 
ўсув давридв SERHOSIL биоўғитини қўллашни ўсимлигининг қуруқ масса тўпланишига 
таъсирини аниқланган.

Аннотация: Определение влияния азотфиксирующих бактерий (Bradyrhizobium 
japonicum) на почву, содержащую эти бактерии, и применение новых фосфордеградирующих 
бактериальных биоудобрений ФОССТИМ-3 и СЕРХОСИЛ в течение вегетационного 
периода на накопление сухой массы растений.

Annotation: Determination of the effect of nitrogen-fixing bacteria (Bradyrhizobium japonicum) 
on the soil containing these bacteria and the use of new phosphorus-degrading bacterial 
biofertilizers FOSSTIM-3 and SERHOSIL during the growing season on the accumulation of dry 
mass of plants.

Калит сўзлар: Соя, Барака, Тўмарис Мман-3,  Bradyrhizobium japonicum, нитрогин, 
FOSSTIM3 бактериал ўғити, азот тўпловчи туганаклар, қуруқ масса.

Ключевые слова: Соя, Baraka, Tumaris Mман-3, Bradyrhizobium japonicum, нитрогин, 
бактериальное удобрение FOSSTIM3, азотфиксирующие токсины, сухая масса.

Keywords: Soybean, Baraka, Tumaris Mман-3, Bradyrhizobium japonicum, nitrogin, bacterial 
fertilizer FOSSTIM3, nitrogin-fixing toxins, dry mass.

Кириш: Дунёнинг соя етиштириш бўйича етакчи мамлакатларда соя экинидан юқори 
ва сифватли дон олиш учун ўсимликнинг биологик хусусиятидан келиб чиққан ҳолда азот 
тўпловчи бактериялар билан симбиоз жараёнини фаол амалга оширишда бактериалли 
биоўғитлар ва микроелементлардан самарали фойдаланиб келмоқда. Натижада соя экинини 
етиштирида иқтисодий самарадорлик ортишига эришилинмоқда.

Республикамизда 2022 йил ҳосили учун 146,5 минг гектар майдонга, жумладан 82,5 
минг гектар очиқ, 64,0 минг гектар ғўза қатор ораларига соя парвариш қилиниб, натижада 
165,0 минг тонна дон ҳосили етиштиришга эришилди. Ўзбекистон Республикаси 
Президентининг 2017 йил 14 мартдаги “2017-2021 йилларда республикада соя экишни 
ва соя дони етиштиришни кўпайтириш чора-тадбирлари тўғрисида”ги, 2019 йил 23 
октябрдаги “Ўзбекистон республикаси қишлоқ хўжалигини ривожлантиришнинг 2020 
— 2030 йилларга мўлжалланган стратегиясини тасдиқлаш тўғрисида”ги ПФ-5853–сонли 
Фармонининг 2-боб, IV бўлимида “....тупроқ-иқлим шароитларидан келиб чиққан ҳолда 
ўғитдан фойдаланишнинг самарали амалиётини жорий этиб, тупроқ унумдорлигини сақлаш 
ва ошириш” бўйича белгиланган вазифаларда қишлоқ хўжалиги экинларини етиштиришда 
ресурстежамкор технологияларни амалиётга жорий этиш бўйича кўрсатмалар берилган 
бўлиб, ушбу вазифаларни ижросини таъминлашда соя етиштиришда янги ресурстежамкор 
агротехнологияларини ишлаб чиқиш долзарб масалалардан бири ҳисобланади.

АДАБИЁТЛАР ТАҲЛИЛИ ВА МЕТОДОЛОГИЯСИ
М.Маннопова, З.Яқубовларни маълумотида “Барака” нави илдизи кучли ривожланган 

ўқ илдиз бўлиб, тупроқни 2-2,5 м гача чуқурлигигача ўсади. Илдиз кучли тармоқланган, 
илдизининг асосий қисми тупроқнинг ҳайдалма қатламида жойлашади. Соядан кейин 
экилган ёки Rizobium билан қачонлардир аввал ишланган далаларга экилган ўсимликларнинг 

илдизларида униб чиққандан кейин 20-22 кунлари азот тўпловчи туганаклар кузатилади. 
Умуман ўсув даврининг тўла гуллаш – дуккаклаш босқичида ҳар тупда ўртача 82-110 
донагача туганакчалар шаклланади. Аммо соя биринчи йили далада Rizobium билан 
бойитилмасдан экилганда, илдизидаги азот тупловчилар деярлик шаклланмайди ёки жуда 
кам азот тўпловчиларни учратиш такитдланган.

Соя тугунак бактериялари фаолияти эвазига ҳаводаги эркин азотнинг биологик азотга 
айланиши ва тупроқда тўплаши туфайли ҳар гектаридан ўртача 65-130 кг/га гача азот билан 
унумдорлигини “текинга” яхшиланиши мумкин.

Rhizobium гурухи бактериялари тупроқда қулай шароит яратилганда (намлик,ҳаво) 15-17 
йилгача ўз “хўжайини”ни кутиб ҳаракатда яшайди.

Соя ўсимлигининг илдизларидаги тугунак бактериялар орқали ҳаводаги соф азот 
ўзлаштирилиши орқали тупроқнинг физик-кимёвий таркиби яхшиланади ва биологик 
80-100кг соф азот тўпланиб, ўсув даврида ўзини ва ўзидан кейинги экинни соф биологик 
азот билан таъминлаши натижасида тупроқ қатлами зарарли кимёвий тузлар ва бошқа 
элементлардан қисман тозаланади.

Соя уруғлар нитрагин штаммлари билан ишланса тупроқда тугунак бактериялар 
таьсирида ўсимлик азот билан етарли даражада таьминлангани учун дон ҳосили 7-12 
центнерга ортади.

 Дон ва дуккакли экинлар илмий тадқиқот институти марказий тажриба даласида 2000 
йилда соя уруғлигига Bradirizobium japonicum СКБ-137 суюқ препарати билан бойитган 
(сувга оқизилган, соя уруғлигига юқтирилиб) қўллашнинг натижаси шу йилда юқори 
натижа бермаган, жуда кам 1,5-2,5% ўсимликгина азот тўпловчи туганак бактериялар 
шаклланган бўлиб, ушбу далага 2006 йилда яна қайта соя уруғини Rhizobium japonicum 
билан бойитилмасдан экишига қарамай униб чиққан бир ҳафталик майсаларидаги 
илдизчаларнинг ҳар тупида ўртача 56,8 донагача ва гуллаш-тўла дуккаклаш босқичларидаги 
соя ўсимликларининг ҳар бир тупида эса, ўртача 172-178,8 донагача азот тўпловчи 
туганаклар шаклланганлиги кузатилган. Аммо муқаддам бойитилган тупроқдан олинган 
наъмуналардан янги соя майдонини бойитиш мақсадида фойдаланилган ишлар учрамайди.

Тадқиқот мақсади: Юқорида келтирилган илмий манбалардан келиб чиққан ҳолда 
илмий ишдаги асосий мақсадлардан бири, азот тўпловчи (Bradyrhizobium japonicum)туганак 
бактериялари билан аввал бойитилган тупроқларни қўллаш ва фосфор парчаловчи янги 
FOSSTIM3 бактериал биоўғит билан ишлов берилиб, ўсув даврида SERHOSIL биоўғити 
билан ишлов беришни ўсимликларни қуруқ масса тўплашига таъсирини аниқлашдан 
иборат. 

Тажрибани амалга ошириш учун Дон ва дуккакли экинлар илмий тадқиқот институти 
Марказий тажриба даласида азот тўпловчи (Rhizobium japonicum) туганак бактерияларни 
ўзида сақловчи тупроқнинг 0-15см; ва 15-25 см қатламларидан олинган тупроқларни 
гектарига 1000кг ва 1500кг миқдорида соя уруғии экиладиган тупроқларга қўллаш ва 
FOSSTIM3 бактериал биоўғит билан ишлов берилиб, ўсув даврида SERHOSIL биоўғити 
билан ишлов берилган.

Ўсимликни организимида бир бирлик оғирликдаги органик моддаларнинг ҳосил 
бўлишида ўртача 400 бирликдаги сув керак бўлади. Ўсимлик томонидан бир бирликдаги 
қуруқ масса ҳосил бўлиши учун бутун вегетация даврида сарфланадиган сув миқдори 
транспирация коэффициенти дейилади. Турли экинлар учун бу қиймат турлича бўлади.

Юқорида келтирилган маълумотлардан кўриниб турибдики, ўсимликларнинг қуруқ 
масса тўплаши етиштирилган шароитига ҳамда қўлланилган агротехник тадбирларга 
боғлиқ равишда ўзгариб боради.

Тадқиқот олиб борилган (2019–2021 йй.) йиллари вариантларда парваришланаётган 
соя навлари ўсимликларининг биологик қуруқ масса тўплашига қўлланилган агротехник 
тадбирларнинг таъсирини аниқлаш мақсадида вариантлар кесимида кузатув таҳлил 
ишларимизни олиб бордик.

Жумладан, соянинг “Барака” ва “Тўмарис Мман-3” навлари етиштирилган назорат 1–8 
варинтларда парваришланган ўсимликларнинг биологик қуруқ масса тўплаши ривожланиш 
даврлари кесимида таҳлил қилинганида, шоналаш даврида 9,75-8,84 ц/га ни, гуллаш даврида 
19,28-17,79 ц/га ни, мева тугиш даврида 40,17-38,32 ц/га ни ҳамда пишиш даврида 64,05-
60,08 ц/га ни ташкил этиб, азот тўпловчи (Bradyrhizobium japonicum) туганак бактерияларни 

ўзида сақловчи тупроқнинг 0–15 см қатламидан 1000 кг/га миқдорида тупроқ қўлланилган 
2–9 вариантларда парваришланган ўсимликларга нисбатан биологик қуруқ масса тўплаши 
шоналаш даврида 0,98-0,88 ц/га, гуллаш даврида 1,63-1,61 ц/га, мева тугиш даврида 3,76-
3,72 ц/га, пишиш даврида 7,37-7,17 ц/га, азот тўпловчи (Bradyrhizobium japonicum) туганак 
бактерияларни ўзида сақловчи тупроқнинг 0–15 см қатламдан 1500 кг/га миқдорида тупроқ 
қўлланилган ва соя уруғлари экиш олдидан Fosstim–3 биопрепарати билан 1,0 кг/га меъёрда 
ишлов берилиб, ўсув даврида Serhosil биоўғитидан шоналарда 10 л/га, дуккаклашда 10 л/
га меъёрларда суспензия шаклида сепилган 3–10 вариантларда парвариш қилинган соя 
ўсимликларига нисбатан биологик қуруқ масса тўплаши шоналаш даврида 1,28-1,25 ц/га, 
гуллаш даврида 2,27-2,36 ц/га, мева тугиш даврида 5,87-5,93 ц/га ва пишиш даврида 10,67-
10,54 ц/га, азот тўпловчи (Bradyrhizobium japonicum) туганак бактерияларни ўзида сақловчи 
тупроқнинг 0–15 см қатламдан олинган 10 кг тупроқ ва Fosstim–3 биопрепаратининг 1,0 кг 
меъёрлари билан ишлов берилиб экилган 4–11 вариантларда парваришланган ўсимликларга 
нисбатан шоналаш даврида 0,67-0,53 ц/га, гуллаш даврида 1,17-1,00 ц/га, мева тугиш 
даврида 2,73-2,41 ц/га, пишиш даврида 5,08-4,46 ц/га, соя уруғларини экиш билан бирга азот 
тўпловчи (Bradyrhizobium japonicum) туганак бактерияларни ўзида сақловчи тупроқнинг 15–
25 см қатламидан тупроқ олиниб, гектарига 1000 кг миқдорида тупроқ олиниб, қўлланилган 
5–12 вариантларда парваришланган соя ўсимлигининг қуруқ масса тўплаш кўрсаткичига 
нисбатан шоналаш даврида 0,73-0,65 ц/га, гуллаш даврида 1,30-1,22 ц/га, мева тугиш даврида 
3,12-2,92 ц/га, пишиш даврида 6,00-5,30 ц/га, соя уруғларини экиш олдидан Fosstim–3 
биопрепарати билан 1,0 кг/га меъёрда ишлов берилиб, уруғ экиш билан бирга азот тўпловчи 
(Bradyrhizobium japonicum) туганак бактерияларни ўзида сақловчи тупроқнинг 15–25 см 
қатламдан олинган 1500 кг/га миқдорида қўлланилган ва ўсув даврида Serhosil биоўғитидан 
шоналарда 10 л/га, дуккаклашда 10 л/га меъёрларда суспензия шаклида қўлланилган 6–13 
вариантларда парваришланаётган соя ўсимликларига нисбатан шоналаш даврида 1,01-0,98 
ц/га, гуллаш даврида 1,89-1,86 ц/га, мева тугиш даврида 4,88-4,68 ц/га ва пишиш даврида 8,76-
8,26 ц/га, азот тўпловчи (Bradyrhizobium japonicum) туганак бактерияларни ўзида сақловчи 
тупроқнинг 15–25 см қатламдан олинган 10 кг тупроқ ва Fosstim–3 биопрепаратининг 
1,0 кг меъёрлари билан ишлов берилиб экилган 7–14 вариантларда етиштирилаётган 
ўсимликларнинг қуруқ модда тўплаш кўрсаткичларига нисбатан шоналаш даврида 0,50-
0,40 ц/га, гуллаш даврида 0,85-0,75 ц/га, мева тугиш даврида 1,93-1,71 ц/га, пишиш даврида 
3,67-3,13 ц/га гача кам бўлганлиги аниқланди.

Хулоса: 2020 ва 2021 йилларда олиб борилган тадқиқотларда ҳам юқоридаги қонуниятлар 
ўз исботини топгани ҳолда, ўсимликларнинг қуруқ масса тўплаши бўйича юқори натижа 
азот тўпловчи (Bradyrhizobium japonicum) туганак бактерияларни ўзида сақловчи тупроқ 
қўллаш ва уруғларни Fosstim–3 биопрепарати билан ишлов берилиб экиш ҳамда ўсув 
даврида SERHOSIL биоўғити шоналарда 10 л/га, дуккаклашда 10 л/га меъёрларда суспензия 
шаклида қўлланилган вариантларда кузатилди.

